Insiden tanah jerlus di Jalan Masjid India

Laporan dibentang hujung tahun

Kementerian
mahu buat
penelitian
sebelum dibawa
ke Kabinet

Kuala Lumpur: Laporan penuh
berkaitan insiden tanah jerlus di
Jalan Masjid India, Ogos tahun
lalu akan dibentangkan di Ka-
binet selewat-lewatnya akhir ta-
hun ini.

Menteri di Jabatan Perdana
Menteri (Wilayah Persekutuan),
Datuk Seri Dr Zaliha Mustafa,
berkata ini kerana pihaknya ma-
hu membuat penelitian terlebih
dahulu sebelum ia dibentangkan
kepada Jemaah Menteri.

“Saya baru terima laporan pe-
nuh itu semalam (kelmarin), jadi
kita akan teliti mengenai perkara
berkaitan, khususnya mengapa
berlaku tanah jerlus itu.

“Selepas diteliti kita akan ben-
tangkan di Kabinet, saya harap
sebelum akhir tahun ini,” kata-
nya kepada pemberita selepas
menghadiri Majlis Pelancaran

Mata Hati Wilayah di Sekolah
Kebangsaan Seri Bintang Utara,
di sini semalam.

Dalam kejadian pada 23 Ogos
tahun lalu, warga India dikenali
sebagai Vijayaletchumy, 48, hi-
lang selepas terjatuh di dalam
lubang sedalam lapan meter aki-
bat kejadian tanah jerlus di Jalan
Masjid India.

Mangsa yang berada di negara
ini bersama keluarganya untuk
melancong, dilaporkan sedang
berjalan kaki melalui kawasan
itu menuju ke kuil berhampiran
sebelum kejadian itu berlaku.

Laksana pemutihan

Sementara itu mengenai masa-
lah giliran yang terlalu panjang
untuk memohon Projek Peruma-
han Rakyat (PPR) Dewan Ban-
daraya Kuala Lumpur (DBKL),
Dr Zaliha berkata, ia disebabkan
pihaknya membuat saringan ke-
pada mereka yang benar-benar
layak.

“Sebab ada pemohon yvang Kita
lihat, mereka tidak mahu duduk
di rumah berkenaan sebaliknya
menyewakan ia kepada orang
lain. Sebab itu kita sedang lak-
sanakan pemutihan.

“Jadi, mereka yang sewakan
kepada orang lain, kita akan am-
bil tindakan begitu juga dengan
penghuni yang mempunyai tung-
gakan yang banyak,” katanya.

Kejadian tanah jerlus di Jalan Masjid India pada 23 Ogos tahun lalu menyebabkan secrang warqga India, hilang
selepas terjatuh di dalam lubang sedalam lapan meter. (Foto fail BERNAMA)



